
SVEINSPRÓF Í  PRENTIÐN 

 

PRÓFÞÆTTIR OG VÆGI 

Sveinspróf skiptist í í eftirfarandi þætti; skriflegan og verklegan hluta ásamt vinnustaðaprófi, þar sem 

lágmarkseinkunn úr hverjum hluta er 5,0 til að standast próf. Ef próftaki fellur á einum eða fleiri 

þáttum getur hann sótt um í sveinspróf næst þegar það verður auglýst. 

• Skriflegt próf 20% 

• Vinnustaðapróf 20% 

• Verklegt próf  60% 

SKRIFLEGT PRÓF 

Skriflega prófið vegur 20% af meðaleinkunn í sveinsprófi. Prófið samanstendur af fjölvalsspurningum 

og tengispurningum, samtals 20 spurningar. Við val á spurningum er leitast við að hafa sem mesta 

breidd og að þær endurspegli markmið og tilgang námsins. Vægi spurninga getur verið misjafnt en er 

aldrei meira en 20%. Skriflega prófið getur fjallað um allt sem viðvíkur prentun, uppbyggingu 

prentvélar, efnisþætti sem tengjast almennri vinnu við prentun og fræðilegar spurningar. Prófatími er 

ein klukkustund nema annað sé tekið fram. 

Próftími er ein klukkustund.  

VINNUSTAÐAPRÓF 

Vinnustaðaprófið vegur 20% af sveinsprófi. Prófdómari kemur á vinnustað og fylgist með próftaka við vinnu og 

metur vinnulag, umgengni og umhirðu prentvéla og vinnusvæðis.  

Áætlaður tími átta klst.  

VERKLEGT PRÓF 

Verklega prófið vegur 60% í einkunn á sveinsprófi. Prófþátturinn er: 5 lita verkefni, 4 process litir og 

Pantone grunnur. Próftaki byrjar með 800 arkir og þarf að skila 500 örkum. Pappír skal vera 170 g. 

Glittaður.Tekið er mið af viðurkenndum stöðlum og vinnubrögðum við undirbúning, vinnslu og 

frágang prentverks. Lokaafurð verkefnisins skal uppfylla kröfur um að vera söluvæn vara og uppfylla 

þar með kröfur neytandans. 

Hjálpargögn eru: Þekjumælir, Pantone-litakubbur, lúpa, Pantone-vogir, kvarði og litaprufa. 

Próftími er átta klukkustundir. 

Til að ná prófþættinum þarf próftaki að klára verkefnið innan tímamarka. 

 



EINKUNNAGJÖF 

Einkunn 10 vísar til þess að  95% - 100% markmiða var náð 

Einkunn 9 vísar til þess að 85% - 94% markmiða var náð 

Einkunn 8 vísar til þess að 75% - 84% markmiða var náð 

Einkunn 7 vísar til þess að 65% - 74% markmiða var náð 

Einkunn 6 vísar til þess að 55% - 64% markmiða var náð 

Einkunn 5 vísar til þess að 45% - 54% markmiða var náð 

Einkunn 4 vísar til þess að 35% - 44% markmiða var náð 

Einkunn 3 vísar til þess að 25% - 34% markmiða var náð 

Einkunn 2 vísar til þess að  15% - 24% markmiða var náð 

Einkunn 1 vísar til þess að 0% - 14% markmiða var náð 

SKIL Á EINKUNNUM OG PRÓFSÝNING 

Formenn sveinsprófsnefnda skila einkunnum á sveinsprófi til IÐUNNAR ekki seinna en tíu dögum eftir 

að sveinsprófi lýkur. Próftakar fá niðurstöður sveinsprófa, sveinsbréfabókina, afhenta eigi síðar en 

fjórum  vikum eftir að prófið hefur verið haldið. Prófsýning sveinsprófs í prentun fer fram að loknu 

sveinsprófi. Próftaki getur óskað eftir nánari útskýringum á mati sveinsprófsnefndar samkvæmt 

samkomulagi, en eigi síðar en viku eftir einkunnaafhendingu. Sveinsprófsnefnd ber ábyrgð á að 

sveinsprófsverkefni sé varðveitt með ákveðnum hætti, s.s. eins og með mynd eða öðrum 

sannanlegum hætti. Innan árs frá því að niðurstöður sveinsprófa eru birtar getur próftaki krafist þess 

að fá úrlausn sína afhenta. Skriflegum úrlausnum er eytt á tryggilegan hátt að þeim tíma liðnum og er 

sveinsprófsnefnd ábyrg fyrir þeirri framkvæmd. Um meðferð kærumála gildir reglugerð nr. 698/2009 

um sveinspróf. 

ALMENNAR REGLUR 

 

• Próftaki skal mæta til prófs á tilteknum tíma. 

• Próftaki má hafa með sér eftirfarandi: skriffæri í skriflegt próf. 

• Próftaki má hafa með sér eftirfarandi: þekjumæli, Pantone-litakubb, lúpu, Pantone-vogir, kvarða og 

litaprufu í verklegt próf. 

• Þurfi próftaki að yfirgefa prófsvæðið á meðan próf stendur yfir skal það gert í samráði við 

prófdómara. 

• Ef próftaki mætir 15 mín. of seint í próf getur hann átt á hættu að vera vísað frá prófi. 

• Endurtaka er aðeins leyfð á næsta haustannar- eða vorannarprófi. 

• Ef um veikindi er að ræða í verklegu prófi verður viðkomandi sveinsprófstaki að bíða þar til næsta 

próf verður í boði. Sjúkrapróf er í boði fyrir skriflegt próf þremur dögum eftir auglýst próf. 



• Ef um veikindi er að ræða í verklegu prófi verður viðkomandi sveinsprófstaki að bíða þar til næsta 

próf verður í boði.  

• Ef staðfesting frá viðeigandi fagaðila um námsörðugleika liggur fyrir fær sveinspróftaki sérúrræði 

samkvæmt mati. Viðbótartími hámark 30 mín. með undantekningum.  

• Ef próftaki er haldinn ákveðnum prófkvíða skal hafa samband við starfs- og námsráðgjafa hjá 

IÐUNNI fræðslusetri við skráningu í sveinspróf. 

Þessar upplýsingar eru birtar með fyrirvara um breytingar. 


